
Txog: Qhia ntxiv txog kev kuaj thiab hno koob tshuaj tiv thaiv tus kab mob   
  
Tsab xov xwm no yog txog  

• Qhia ntxiv txog kev kuaj 
• Qhia ntxiv txog kev hno koob tshuaj 
• Yuav muab kev pab li cas 

  
Nyob rau asthiv thib plaub ntawm kev qhia ntawv, peb zoo siab tias feem coob ntawm peb ib 
tsoom hauv tsev kawm ntawv tau ua raws li kev pauv ntxiv kom kuaj tau tus kab mob COVID-19 
zoo. Nws muaj teeb meem tsawg heev asthiv tas no tam li peb tau pib xyuas pub neeg nkag rau 
hauv cov tsev raws qhov Safer Badgers app. Ua tsaug! 
   
Peb pom tias muaj cov mejyig, tiag yog cov nyob tawm sab nraum tsev kawm ntawv, muaj 
coob tus ntxiv kis tau tus kab mob. Tseem ceeb tib yam li yuav tsum tau kuaj saib puas muaj 
mob thiab xyuas pub nkag rau hauv lub tsev, yuav tsum tau ua raws li cov kom npog qhov ncauj 
qhov ntswg, txhob mus sib koom, nyob sib nrug, thiab ntxuav ob sab tes tas li. Rau tswj kom tus 
kab mob COVID-19 txhob kis, peb yuav tsum ua raws li cov no tas li. 
 
Yuav tsum npog qhov ncauj qhov ntswg txhua lub sijhawm hauv tsev kawm ntawv thiab rau 
txhua qhov chaw (nraum zoov thiab hauv tsev tib si), ntshe ho yog cov mejyig nws nyob hauv 
nws hoob tsev nyob, tus neeg ua haujlwm uas nws nyob nws ib chav, hoob kawm los ua 
haujlwm tsis muaj lwm tus koom nrog; thaum nws tsav tsheb tib leeg xwb; thiab thaum ua kom 
ib ce muaj zog nraum zoov uas nyob deb tshaj 6 ruam ntawm lwm tus. Yuav tsum npog qhov 
ncauj qhov ntswg thaum nrog lwm tus mus rau lwm qhov sab nraum zoov.  
 
Peb zoo siab heev rau nej kev koom ntxiv – nws tseem ceeb pab tswj kom ib tsoom ntsib kev 
noj qab haus huv.  
   
Kev kuaj   
 

• Qhov chaw kuaj nyob ntawm Health Sciences Learning Center, 750 Highland Av., rov qab 
qhib lawm, tau muab kaw me ntsis kho thaj chaw. 

 

• Qhov chaw kuaj ntawm Kohl Center, 601 West Dayton St., tam sim no qhib hnub Sunday 
(8:30 sawv ntxov txog 4:30 tsaus ntuj, kaw noj sus thaum 12:30 txog 1:30 tav su). 

   

• Qhia kom nco tias nej qhov Badger Badge tsis tas yuav ntsuab “pub nkag” thiaj mus tau 
rau cov tsev muaj cov chaw kuaj los hno tshuaj tiv thaiv COVID-19.   

   
Kev hno tshuaj   
   

• Txij thaum lub Ib Hlis xiab 5, University Health Services tau hno tshaj 7,000 koob tshuaj 
dawb rau cov neeg ua num thiab mejyig hno tau. Qhov no xam thawj koob thiab koob 
thib ob tib si.  

HMOOB / HMONG 



 

• Cov neeg hauv tsev kawm ntawv tam sim no hno tau yog: cov ua haujlwm ntsib neeg 
kiag, xws li cov kws kuaj mob thiab mejyig ua haujlwm kawm ntsib neeg, uas cov tuaj 
ntsib lawv yuav kis rau tus kab mob SARS-CoV-2 rau lawv. (Cov no muaj xws li cov mejyig 
kawm kuaj, tu, muab tshuaj, pab tib neeg thiab ntsib tib neeg kawm); cov neeg kuaj 
COVID-19, thiab cov tshawb fawb kawm thiab lwm cov neeg uas ua num kuaj thiab kua 
nruab nrog txog tus kab mob; cov ua num hauv UW Police Department; thiab neeg ua 
num hauv tsev kawm ntawv muaj 65 xyoos thiab tshaj.  

 

• Pib rau hnub los ze li lub Peb Hlis xiab 1, lub Wisconsin Department of Health 
Services yuav qhib dav ntxiv rau cov neeg ua haujlwm hauv UW–Madison xws li cov no: 
cov ua num rau kev qhia ntawv thiab zov menyuam (xws li cov xibfwb thiab neeg ua 
num yuav tau ntsib kiag cov mejyig); ib co ua cov haujlwm tseem ceeb rau pejxeem (xws 
li ua cua sov/txias thiab xyuas kom khiav tau haujlwm); cov ua haujlwm rau kev kuaj 
mob tseem ceeb uas nyob rov tom qab (xws li cov ua num txhawb kev kuaj mob, li tu 
cov chav kuaj neeg). Qhov lub tsev kawm ntawv yuav hno tau koob tshuaj ntau npaum 
cas nyob ntawm saib tau cov tshuaj li cas. Twm ntxiv hauv no   
   

Yuav muaj kev pas li cas    
     

• Yog nej muaj lus nug tsis tau teb txog nyob hauv peb Cov Lus Neeg Nug Txog Tas Li 
(FAQ), nej xa ntawv tau rau covidresponse@vc.wisc.edu los hu rau UW–Madison COVID-
19 Assistance Line tus xovtooj (608) 262-7777. 
 

• Thov mus saib hauv COVID-19 Response lub website rau kev qhia ntxiv. 

https://news.wisc.edu/uw-madison-to-begin-vaccinating-members-of-campus-community-aged-65-and-older/
https://news.wisc.edu/next-group-of-vaccine-eligibility-begins-march-1/
https://www.dhs.wisconsin.gov/covid-19/vaccine.htm
https://news.wisc.edu/heres-what-you-should-know-about-covid-19-vaccination-at-uw-madison/
https://covidresponse.wisc.edu/faq/
https://covidresponse.wisc.edu/faq/
mailto:covidresponse@vc.wisc.edu
https://covidresponse.wisc.edu/

